
كارزان كانەبی

* ئاستی یاریی تۆپی بالە لە كوردستان چۆن دەبینی؟
-ئاســتی یــاری بالــە چەنــد ســاڵێكە لــە پاشەكشــەدایە، ئەم 
پاشەكشــەیەش بەشــێكی زۆری دەكەوێتــە ئەســتۆی یەكێتــی 
تۆپــی بالــەی كوردســتان، كــە چەنــد ســاڵێكە لەســەر ئاســتی 
كوردســتان خــول نەكراوەتــەوە، لــە كاتێكــدا هەندێك لــە یەكێتیە 

وەرزشیەكان خولی خۆیان بەڕێوە دەبەن.
* واتــە پێتوایە ئەنجامنەدانــی پاڵەوانیەتی دەبێتە هۆكار بۆ 

ئەوەی ئاستی ئەم یارییە بەرەو پێش نەچێت؟
- بەڵــێ، دیــارە ئەنجامدانــی خــول و پاڵەوانیەتــی كەناڵێكــە 
كــە یاریــزان تواناكانی خۆی و ئاســتی خــۆی تێدا دەبینێتەوە و 
شــەوق و زەوقێكی تر پەیدا دەكات بۆ یارییەكە، چ ئەو خولانە 
فەرمــی بــن، یان دۆســتانە بن، بەڵام نەكردنــەوەی پاڵەوانیەتی 
تواناكانــی یاریــزان دەكوژێــت و یارییەكەش بــەرەو دواوە دەبات، 

وەكو كە ئێستا دەیبینن.
* پێت باشە چی بكرێت بۆ ئەوەی یاری تۆپی بالەی كچان 

بەرەو پێش بچێت؟
-كردنەوەی خول و دابینكردنی پارە بۆ یانەكان ئاستی یاری 

بالەی كچانیش پێش دەخات لە شارەكانی كوردستان.
* گرفتی یارییەكانی تۆپی بالە زیاتر لە چیدا دەبینی؟

-نەبوونی یاریگای تایبەت بە یاری بالە ئاستەنگی لەبەردەم 
یاریزانەكانــدا دروســت كــردووە، هەروەهــا رێگەنەدانی ماڵەوە بە 
وەرزشی كچ، قەیرانی داراییش گرفتێكی سەرەكییە لەم یارییە.

* لە هیچ یانەیەك گرێبەستت پێشكەش نەكراوە؟
-سەرەتا لە نادی هەڵەبجە گرێبەستم كردووە، بەڵام لە ساڵی 
2016 بۆ یانەی كۆیە یاریم كردووە، ئێستاش لە یانەی سیروان 

شارەزوورم.
* بۆ داهاتووی خۆت وەكو كچە یاریزانێك بەنیازی چیت؟

- بەنیــازم پــەرە بــە ئاســتی خــۆم بــدەم بــەرەو باشــتر بــڕۆم، 
بەردەوامیشــم لە مەشــقكردن و هیوادارم بتوانم خزمەتی یانەكەم 
و وەرزشــی كچــان بكــەم لــە هەڵەبجــە و زیاتــر كــچ بێنمــە ئەم 
بــوارە، لــە خــودا بە زیاد بێــت دەڤەرەكەمان كچی باشــی تێدایە 
كە توانای وەرزشیی باشیان هەیە، كۆمەڵگەش لە جاران زیاتر 

بەرەوپێش چووە.
* لەگەڵ ئەوەی یانەكان پشت بە راهێنەر و یاریزانی بیانی 

ببەستن؟
-بەڵــێ، چونكــە دەبێتــە هــۆی پێشــكەوتنی یــاری بالــە و 
ئاشــنابوون بە شــێوازی یاریكردنی بیانی و خاوەنی ئەزموون و 

شارەزایی زیاتر دەبین.

وەرزشە  لە  تێدایە  بەتوانای  كچی  كوڕو  یاریزانی  ژمارەیەك  شەهید  هەڵەبجەی  پارێزگای 
جیاجیاكان كە دواڕۆژێكی گەش و زۆر باش چاوەڕوانیان دەكات، تیپی بالەی كچانی سیروانی 
شارەزووریش یەكێكە لەو تیپانەی كە خاوەنی كۆمەڵێك كچە یاریزانی بەتوانان لەسەر 
بەدەست  شایستە  ئەنجامی  بتوانن  داهاتوودا  لە  دەكرێت  چاوەڕوان  و  كوردستان  ئاستی 
بهێنن، یەكێك لە كچە یاریزانەكانی ئەو تیپەش، پەیمان زەینەدین- ـە لەدایكبووی ساڵی 

1989ی پارێزگای هەڵەبجەیەو دەرچووی كۆلێژی پەروەردەی وەرزشییە و پێشووتریش بۆ 
هەریەك لە یانەكانی هەڵەبجەی شەهید و كۆیە و سیروانی شارەزوور یاری كردووە، ئێمەش 

لە نزیكەوە چەند پرسیارێكمان ئاراستەی كرد و ئەویش بەمجۆرە وەڵامی پرسیارەكانی گۆڤاری 
گوڵانی دایەوە.

* چۆن بوو یانەی سیروانت هەڵبژاردووە؟
شــارەزوورم  ســیروانی  هاوڕێكانمــەوە  -بەهــۆی 
هەڵبژارد. هەرچەندە من پێشتر لە یانەی هەڵەبجە 
یاریم كردووە، بەڵام نە من، نە هاوڕێكانم ناتوانین 
لــە یــەك داببڕێیــن، پەیوەندییەكــی زۆر پتەومان 
هەیــە. ســوپاس بــۆ خــودا هەنــدێ یاریزانمــان 
هەیــە لە یانەكانی تــر بانگ كراوە، لەبەر ئێمە 
نەچــووە، ئــەوە وای كــردووە واز لــە یاریكــردن 

نەهێنین.
* وەكو یاریزانێك خەونی وەرزشیت چییە؟

و  ناوبانگــە  و  ســەركەوتن  مــن  -خەونــی 
هیــوادارم ببمە باشــترین یاریزان. خەونم ئەوەیە 
ببینــم كچان بە ئازادی بینە هۆڵەكانی وەرزش 
هیچ خەمێك لە دڵیان نەبێ، واتە كاتێك دەچنە 

خولێك لە كەسوكاریان نەپاڕێنەوە.
* داواكاری و پێشــنیارت بۆ لایەنی بەرپرســی 

وەرزشی چییە؟
-هیــوادارم گرنگــی بدەن بە یــاری بالە، وەك چۆن 

گرنگی دەدرێت بە یاری تۆپی پێ بە كردنەوەی خولی 
بەردەوام، ئەوەندەی بە تۆپی پێ گرنگی دەدرێت و خول 

دەكرێتەوە، گرنگییان بە یاری بالە بدایە، سەركەوتنی زیاتر 
بەدەست دەهات.

* بەهیوای ئەوە نیت هەڵبژاردەی كوردستان دابمەزرێ و 
تۆش یەكێك بیت لە یاریزانانی هەڵبژاردەكە؟

-هەموو كەسێك ئارەزووی ئەو دەكات كە بۆ هەڵبژاردەی 
ووڵاتەكــەی یــاری بكات منیش ئارەزوو دەكەم یەكێك بم لە 

یاریزانانی كە یاری بۆ هەڵبژاردەی كوردستان بكەم.
*لە هەڵبژاردەی عێراق داوا كراویت؟

-نەخێر.
* بە چ یاریزانێكی جیهانی سەرسامیت؟

-شیلایا یاریزانی هەڵبژاردەی بەڕازیل
* ئەگەر شتێكت ماوە لە كۆتاییدا؟

-زۆر ســوپاس بــۆ گۆڤــاری گــوڵان بۆ بەســەركردنەوەی 
یاریزانانی شــارەكانی كوردســتان، هیوادارم لەم پشــتگیرییە 

بەردەوام بن، چونكە پێویستیەكی زۆر گرنگە.

سیمیۆنی باسی خەونە گەورەكەی دەكات
دیگــۆ ســیمیۆنی ئەرژەنتینــی و راهێنــەری یانەی ئەتلەتیكۆ مەدریدی ئیســپانی خەونی چەند 

ساڵی داهاتووی ئاشكرا دەكات .
لــە كۆنگرەیەكــی رۆژنامەوانیداو دیگۆ ســیمیۆنی راهێنەری یانــەی ئەتلەتیكۆ مەدرید 
رایگەیانــد لــە ئێســتادا ســۆز و گرێبەســت و پەیوەندییەكی دۆســتانەی بەهێــز بە یانەی 

ئەتلەتیكۆ مەدرید دەیبەستێتەوە.
گوتیشــی خەونــی بــەردەوام بوونــی پێكەوەیــی لــە پێناو بەرەو پێشــچوون لــە رێگاكە 

هێشتویەتیەوە، كە پێش شەش ساڵ بەر لەئێستا دەستیپێكردووە.
لەكۆتاییشدا رایگەیاند خەونی ئەوەیە لەگەڵ ئەتلەتیكۆ مەدرید بەردەوام بێت تاوەكو 

تەواوی ئەو ئامانجە بەدی دێنێت كە نەخشەی بۆ كێشاوە.

یانەی یۆڤانتۆســی ئیتاڵی گرێبەستێكی گرنگی واژووكرد ئەستێرەیەكی 
هەڵبژاردەی كچانی ئیتاڵیای گواستەوە .

پێگــەی یانــەی یۆڤانتــۆس بڵاویكــردووە گرێبەســتیان لەگــەڵ مارتینــا 
رۆزۆچی كچە یاریزانی هەڵبژاردەی ئیتاڵیا واژوو كردووە.

تیپــی كچانــی  گرێبەســتەكەی رۆزۆچــی تەمــەن 2٥ ســاڵ لەگــەڵ 
یانــەی یۆڤانتــۆس بۆ ماوەی دوو ســاڵە و ئیــدارەی خانمە پیرەكەش نرخی 
گواستنەوەی ئەو كچە یاریزانەیان لە یانەی بریشیاوە ئاشكرا نەكردووە.
رۆزۆچی و كاتیا كۆبۆلا بەهۆی ئەو ئاستە بەرزەی پێشكەشی 
دەكەن لە ئێستادا بە باشترین كچە یاریزانی تۆپی پێ لەسەر 

ئاستی ئیتاڵیا و تەنانەت ئەوروپاش دادەنرێن.

یاریزانێكی ئەی سی میلان 
چووە خولی ئیسپانی

یانــەی دیپۆرتیڤــۆ ئەلاڤێســی ئیســپانی گرێبەســتی 
لەگەڵ یاریزانێكی یانەی میلانی ئیتاڵی واژوو كرد . 
یانــەی ئەلاڤێس بەشــێوەیەكی فەرمــی رۆدریگۆ ئیلی 
بەرازیلــی و بەرگریــكاری یانــەی ئــەی ســی میلانــی 
ئیتاڵی گواستەوە، ئەوەش دوای ئەوە دێت وەرزی رابردوو 

بەشێوەی خواستن لە ریزەكانیدا یاریكرد.
یانەكــەی هەرێمــی باســك بڵاویكردووە بەگرێبەســتێك، 
كــە ماوەكەی چوار ســاڵە رۆدریگــۆ ئیلی بەرگریكاریان 

كردووەتە یاریزانی یانەكەیان . 
ئیلــی وەرزی رابــردوو 10 یــاری لــە خولــی ئیســپانیا 
دا ئەنجامدا و گۆڵێكیشــی تۆماركــرد، لەیاری كۆتایی 

جامی شای ئیسپانیاش بەرامبەر بەرشلۆنە یاریكرد.
دەســتی  بەرازیلییــەوە  گریمیــۆی  یانــەی  لــە  ئیلــی 
بەیاریكــردن كــردووەو دواتــر پێــش تەمەنــی 19 ســاڵی 
رویكــردوە یانــەی میــلان و بەخواســتنیش بــۆ یانەكانــی 

ریجینا و فاریزی و ئەڤیللینۆ یاری كردووە.

یاریزانان پشتیوانی
لە كردنەوەی ئەكادیمیای 
تۆپی پێ دەكەن

ئامانجیان پێگەیاندنی یاریزانانی كوردە
پێـــی  شـــاخەوان عـــارف راهێنـــەری ئەكادیمیـــای تۆپـــی 
دڵكـــورد بـــۆ ئاســـتی 13بۆ16ســـاڵی لەبـــارەی كردنـــەوەی 
»ئامانجمـــان  گوتـــی:  گـــوڵان  بـــۆ  ئەكادیمیایـــە  ئـــەم 
پێگەیاندنـــی یاریزانانـــی كـــوردە، چونكـــە لـــە شـــاری هەولێـــر 
ــەش  ــەم ئەكادیمیایـ ــان زۆرە، لـ ــوردی بەهرەمەندمـ ــی كـ یاریزانـ
كۆمەڵێـــك یاریزانـــی بەهرەمەنـــد لـــە دەرەوەی هەولێـــر هاتـــوون 
نیـــازی  بـــە  دەكرێـــت،  لـــێ  باشـــیان  شـــتی  و چاوەڕوانـــی 
و  بێســـتوون  مامۆســـتا  لـــە  هەریـــەك  لەگـــەڵ  ئەوەشـــین 
ــە  ــەم ئەكادیمیایـ ــژە بـ ــتا ئامانـــج و كاپتـــن هێمـــن درێـ مامۆسـ
ـــەوێ  ـــی كـــورد، چونكـــە نامان ـــی یاریزانان ـــۆ پێگەیاندن ـــن ب بدەی
تەنیـــا بـــۆ كۆكردنـــەوەی پـــارە بێـــت و یـــان تەنیـــا بـــۆ چەنـــد 
رۆژێـــك بێـــت.« گوتیشـــی: »رێككەوتنـــی مـــن لەگـــەڵ 
ـــەوەی  ـــۆ ئ ـــت ب ـــە بەردەوامـــی هەبێ ـــە ك ـــە ئەوەی ـــەو ئەكادیمیای ئ
یاریـــزان لـــە ئاســـتی تەمەنـــی )8-12( ســـاڵ ئەگـــەر مەشـــق و 
راهێنانـــی بەردەوامـــی هەبێـــت، تەمەنەكانیـــان جیـــاواز بكرێتـــەوە 

ـــە  ـــا دەگات ـــەوە، بێگومـــان ت ـــۆ بكرێت ـــان ب و خـــول و پاڵەوانیەتیی
قۆناخـــی )18-20( ســـاڵ یاریزانێكـــی تۆكمـــەی لـــێ دروســـت 
دەبێـــت، بـــۆ یاریزانـــە تەمەنـــە 12 ســـاڵەكانیش بەســـەرەوە ئەگـــەر 
كاری بەردەوامیـــان لەگـــەڵ بكرێـــت، یاریزانانـــی باشـــی تێدایـــە 
كـــە دەتوانـــن ســـوودی زۆریـــان هەبێـــت بـــۆ داهاتـــوو، ئێمـــەش 
ئەوپـــەڕی تواناكانمـــان دەخەینەگـــەڕ بـــۆ ئـــەوەی بتوانیـــن 
یاریزانانـــی بەهرەمەنـــد دروســـت بكەیـــن و زۆرتریـــن ســـوودیان 

ــێوەی زانســـتی پـــێ بگەیەنیـــن.«  بـــە شـ
ــام  ــر ئەنجـ ــە زۆر زووتـ ــەم ئەكادیمیایـ ــەوەی ئـ ــە كردنـ دەبوایـ

بدرایـــە
 هێمـــن مامەنـــد راهێنـــەری ئەكادیمیـــای دڵكـــورد لـــە شـــاری 
ــی:  ــوڵان گوتـ ــۆ گـ ــرس بـ ــان پـ ــە هەمـ ــەبارەت بـ ــر، سـ هەولێـ
ــام  ــر ئەنجـ ــە زۆر زووتـ ــەم ئەكادیمیایـ ــەوەی ئـ ــە كردنـ »دەبوایـ
ــتان،  ــری كوردسـ ــارەكانی تـ ــر و شـ ــاری هەولێـ ــە شـ ــە لـ بدرایـ
پێگەیاندنـــی یاریزانانیـــش بـــۆ راهێنەرێـــك كارێكـــی خۆشـــە، 
منیـــش دەمەوێـــت زۆرتریـــن یاریزانـــان لەســـەر دەســـتی ئێمـــە 

یـــاری تۆپـــی پـــێ لـــە كوردســـتان پێگەیەكـــی بەهێـــزی جەمـــاوەری هەیـــە، لـــە ئێستاشـــدا 
كردنـــەوەی ئەكادیمیـــا بۆتـــە دیـــاردە لـــە شـــارەكانی كوردســـتان و لەلایـــەن یانەكانـــەوە 

گرنگیـــی زۆری پـــێ دەدرێـــت، شـــاری هەولێـــری پایتەختـــی كوردســـتانیش پشـــكی شـــێری بەركەوتـــووە لـــە كردنـــەوەی 
ئەكادیمیـــای تۆپـــی پـــێ بـــۆ ئاســـتەكانی تەمـــەن و پێشـــوازی لـــەو هەنـــگاوە دەكـــەن. ئەكادیمیـــای تۆپـــی پێـــی دڵكـــورد مـــاوەی 
ـــەش هەوادارێكـــی زۆری وەرزشـــی  ـــۆ ئاســـتەكانی تەمـــەن و رۆژان ـــەوە ب ـــد هەفتەیەكـــە ئەكادیمیایەكـــی تۆپـــی پێـــی كردۆت چەن
روو لـــەم ئەكادیمیـــا دەكـــەن و لەســـەر یاریـــگای یانـــەی بروســـك لـــە چەنـــك كاتژمێرێكـــی جیـــاواز مەشـــقی خۆیـــان ئەنجـــام 
ـــە یەكەیەكـــی  ـــاری گـــوڵان ل ـــدەكان دەدەن. گۆڤ ـــە بەهرەمەن ـــە یاریزان ـــە شـــێوەیەكی زانســـتی مەشـــق ب دەدەن، ئەكادیمیایەكـــەش ب
مەشـــقی ئەكادیمیـــای دڵكـــورد ئامـــادە بـــوو، بـــۆ ئـــەوەی لـــە نزیكـــەوە ئـــاگاداری چۆنیەتـــی مەشـــقی ئـــەم ئەكادیمیایـــە بێـــت و 

ـــرد. ـــۆ گـــوڵان ك ـــان ب ـــی خۆی ـــش قســـەی دڵ ـــەران و یاریزانانی ـــتەی راهێن دەس

وەكـــو ســـتافی راهێنـــەر بەرهـــەم بهێنیـــن، چونكـــە خۆشـــترین 
لەبـــارەی  یاریزانانـــە.«  دروســـتكردنی  ئێمـــە  لای  ســـات 
ســـاڵانی داهاتـــووش كـــە شـــاری هەولێـــر بچێتـــە قۆناخێكـــی 
باشـــتر كاپتـــن هێمـــن گوتـــی: »متمانـــەم بـــە خۆمـــان هەیـــە 
كـــە بتوانیـــن یاریزانانـــی بەتوانـــا بەرهـــەم بهێنیـــن بـــۆ شـــاری 
كوردســـتان  دیكـــەی  شـــارەكانی  لـــە  داواكاریشـــم  هەولێـــر، 
هەڵبســـتن بـــە كردنـــەوەی فێرگـــەی تۆپـــی پـــێ بـــۆ ئـــەوەی 
بـــۆ  بهێنیـــن  بەرهـــەم  كوردســـتان  لـــە  یاریزانـــان  زۆرتریـــن 
یانەكانـــی كوردســـتان و بـــۆ خۆشـــمان ســـوودی لـــێ ببینیـــن، 
دڵكـــورد ســـوودێكی زۆری هەیـــە بـــۆ یاریزانـــان و ئێمـــەش 

ــە.« ــان نییـ ــی ئەوتۆمـ ــا گرفتێكـ ــو ئەكادیمیـ وەكـ
دەمەوێت ببمە ئەستێرەیەكی كوردی

ئەڵەنـــد ئەبووبەكـــر تەمەنـــە 9 ســـاڵەو یاریزانـــی ئەكادیمیـــای 
دڵكـــوردە، ئـــەو لـــە بـــارەی خـــەون ئاواتەكانیـــەوە گوتـــی: 
»هاتوومەتـــە ئێـــرە بـــۆ ئـــەوەی لـــە بـــواری ئاســـتی وەرزشـــیم 
لـــێ  بـــدەم و یاریزانێكـــی باشـــم  پـــەرە بەتواناكانـــی خـــۆم 

دەربچێـــت لـــە داهاتـــوودا، لـــەم ئەكادیمیایـــە ســـوودێكی زۆرم 
لـــێ بینـــوە وەكـــو یاریـــزان كـــە رۆژانـــە مەشـــقی بـــەردەوام 
دەكـــەم، لێـــرە بـــە شـــێوەیەكی زۆر زانســـتی مەشـــق دەكەیـــن، 
ــتێرەیەكی وەرزشـــی و  ــە ئەسـ ــوودا ببمـ ــە داهاتـ ــم لـ هیواداریشـ
یاریزانێكـــی گـــەورە و بتوانـــم خزمـــەت بـــە وەرزشـــی كوردســـتان 

بكـــەم.«
بەهیوای ئەوەی ئەكادیمیای زیاتر بكرێتەوە

موهەنـــەد نـــزار تەمەنـــی 13 ســـاڵە و ئەویـــش یاریزانـــی 
ئەكادیمیـــای دڵكـــوردە و بـــۆ گـــوڵان گوتـــی: »كردنـــەوەی ئـــەم 
ئەكادیمیایـــە گرنگییەكـــی زۆری هەیـــە بـــۆ ئێمـــەی یاریزانـــان، 
بۆیـــە هیـــوادارم بـــەردەوام بێـــت و ســـوودی زیاتریشـــی دەبێـــت 
بـــۆ ئێمـــە، چونكـــە لێـــرە بـــە شـــێوەی زانســـتی فێـــری یـــاری 
تۆپـــی پـــێ دەبیـــن، هیواداریشـــم لـــە داهاتـــوودا ئەكادیمیـــای 
ـــت  ـــت بێ ـــان دروس ـــن یاریزان ـــەوەی زۆتری ـــۆ ئ ـــەوە ب ـــر بكرێت زیات
لـــە شـــارەكانی كوردســـتان و لـــە داهاتووشـــدا پێویســـتمان بـــە 

یاریزانـــی دەرەوە نەبێـــت.«

